ՆԱԽԱԳԻԾ

[image: ]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՆԵՐՔԻՆ ԳՈՐԾԵՐԻ ՆԱԽԱՐԱՐ
№ _____ -Ն

                          Հ Ր Ա Մ Ա Ն
ՓՐԿԱՐԱՐԱԿԱՆ  ԾԱՌԱՅՈՂԻ ՆԿԱՏՄԱՄԲ ԻՐԱԿԱՆԱՑՎՈՂ ԾԱՌԱՅՈՂԱԿԱՆ ՔՆՆՈՒԹՅԱՆՆ ԱՋԱԿՑՈՂ ՄԱՍՆԱԳԵՏԻ ԸՆՏՐՈՒԹՅԱՆԸ ՆԵՐԿԱՅԱՑՎՈՂ ՉԱՓԱՆԻՇՆԵՐԸ ՍԱՀՄԱՆԵԼՈՒ ՄԱՍԻՆ

Հիմք ընդունելով «Փրկարարական ծառայության կանոնագիրքը հաստատելու մասին» օրենքի 85․27-րդ հոդվածի 7-րդ մասը․

ՀՐԱՄԱՅՈՒՄ ԵՄ`

1. Սահմանել փրկարարական ծառայողի նկատմամբ իրականացվող ծառայողական քննությանն աջակցող մասնագետի ընտրությանը ներկայացվող չափանիշները՝ համաձայն հավելվածի։
2. Սույն հրամանն ուժի մեջ է մտնում պաշտոնական հրապարակմանը հաջորդող  օրվանից։


Ա. ՍԱՐԳՍՅԱՆ




Հավելված  
Հայաստանի Հանրապետության ներքին գործերի նախարարի 
2025 թվականի ——— ———- -ի № ___ -Ն հրամանի

ՓՐԿԱՐԱՐԱԿԱՆ ԾԱՌԱՅՈՂԻ ՆԿԱՏՄԱՄԲ ԻՐԱԿԱՆԱՑՎՈՂ 
ԾԱՌԱՅՈՂԱԿԱՆ ՔՆՆՈՒԹՅԱՆՆ ԱՋԱԿՑՈՂ ՄԱՍՆԱԳԵՏԻ ԸՆՏՐՈՒԹՅԱՆԸ ՆԵՐԿԱՅԱՑՎՈՂ ՉԱՓԱՆԻՇՆԵՐԸ
1․ Փրկարարական ծառայողի նկատմամբ իրականացվող ծառայողական քննությանն աջակցող մասնագետը կարող է ներգրավվել ծառայողական քննությանը կամ ուսումնասիրությանը, եթե նա`
1) ունի համապատասխան մասնագիտական գիտելիքներ, փորձառություն կամ որակավորում այն ոլորտում, որի վերաբերյալ նախատեսվում է նրա ներգրավումը,
2) հանդիսանում է անկախ և անաչառ, չունի անձնական կամ ծառայողական շահագրգռվածություն ծառայողական քննության արդյունքի նկատմամբ,
3) նրա, քննության առարկայի կամ ներգրավված անձանց միջև առկա չէ շահերի բախման ռիսկ,
4) համապատասխանում է բարեվարքության պահանջներին և ունի անբասիր մասնագիտական հեղինակություն,
5) պարտավորվում է պահպանել ծառայողական և անձնական բնույթի տեղեկությունների գաղտնիությունը,
6) տիրապետում է գրավոր մասնագիտական եզրակացություն կազմելու հմտություններին,
7) ունակ է ներկայացնել իր դիտարկումներն ու եզրակացությունները հիմնավորված և փաստարկված,
8) կարող է արդյունավետ հաղորդակցվել և համագործակցել ծառայողական քննություն իրականացնող մարմնի հետ,
9) լիարժեքորեն գիտակցում է ծառայողական քննության իրավական բնույթը և գործում է դրա պահանջներին համապատասխան։
2․ Ի հավաստումն նշված չափանիշների՝ ծառայողական քննությանը կամ ուսումնասիրությանը ներգրավվող մասնագետը պետք է ներկայացնի համապատասխան կրթության և մասնագիտության, ինչպես նաև աշխատանքային փորձի վերաբերյալ փաստաթղթեր և գրավոր հայտարարագիր, որով հաստատում է իր անաչառությունն ու շահերի բախման բացակայությունը, ինչպես նաև ծառայողական քննության կամ ուսումնասիրության ընթացքում իրեն հասանելի դարձած և հրապարակման ոչ ենթակա տեղեկատվության գաղտնիությունը պահպանելու պարտավորությունը։

